
Na osnovu člana 21. i 22. Zakona o Vladi Brčko  distrikta Bosne i Hercegovine („Službeni glasnik Brčko distrikta BiH“, broj: 27/23 – prečišćeni tekst i 23/24) i člana 34b. stav (2) Zakona o visokom obrazovanju u Brčko distriktu Bosne i Hercegovine („Službeni glasnik Brčko distrikta BiH“, 21/24 – prečišćeni tekst), člana 26. tačka c) Zakona o javnoj upravi Brčko distrikta Bosne i Hercegovine („Službeni glasnik Brčko distrikta BiH“, broj: 18/24 – prečišćeni tekst), šef Odjeljenja za obrazovanje d o n o s i 

PRAVILNIK 

O IZMJENAMA I DOPUNAMA PRAVILNIKA O AKREDITACIJI VISOKOŠKOLSKIH USTANOVA I STUDIJSKIH PROGRAMA U BRČKO DISTRIKTU BOSNE I HERCEGOVINE

Član 1. 

U Pravilniku o akreditaciji visokoškolskih ustanova i studijskih programa u Brčko distriktu Bosne i Hercegovine („Službeni glasnik Brčko distrikta BiH“, broj: 50/18, 34/19 i 27/23) u članu 7. u stavu (1) iza tačke b) dodaju se nove tačke c) i d) koje glase: 

„c) utvrđivanje legitimnosti i ocjena kompletnosti zahtjeva za akreditaciju; 

 d) predlaganje članova Komisije stručnjaka za akreditaciju;“. 
Dosadašnje tačke c), d), e), f) i g) postaju tačke e), f), g), h) i i).

Iza stava (1) ovog člana dodaje se novi stav (2) koji glasi:

„(2) Konačan i potpisan izvještaj iz tačke g) stava (1) ovog člana objavljuje se na web stranici Odjeljenja za obrazovanje.“

Član 2.

U članu 8. stav (3) mijenja se i glasi: 

„(3) Prvim ciklusom akreditacije studijskih programa smatra se vremenski period u kojem  visokoškolske ustanove, u saradnji s Odjeljenjem za obrazovanje i Agencijom, prvi put provode postupak akreditacije svih studijskih programa koristeći se jednim od modela akreditacije studijskih programa, a na osnovu Petogodišnjeg plana akreditacije studijskih programa (u daljnjem tekstu: Petogodišnji plan) koji donose Odjeljenje za obrazovanje i visokoškolska ustanova te koji Odjeljenje za obrazovanje dostavlja Agenciji. 

Iza stava (3) ovog člana dodaju se novi stavovi (4) i (5) koji glase: 

„(4) Rok za donošenje Petogodišnjeg plana je šest mjeseci od stupanja na snagu ovog pravilnika koji definira postupak akreditacije studijskih programa I. i II. ciklusa studija.

(5) Rok za donošenje ostalih godišnjih planova u skladu s dinamikom koju propiše Odjeljenje za obrazovanje, vodeći računa da se isti dostave Agenciji šest mjeseci prije prve planirane akreditacije.“

Dosadašnji stav (4) postaje stav (6).
Član 3.

Iza člana 8. dodaje se novi član 8a. koji glasi:

„Član 8a.

(Modeli akreditacije studijskih programa)

(1) Akreditacija studijskih programa provodi se koristeći se sljedećim modelima vanjskog vrednovanja: 

a) klaster; 

b) pojedinačna akreditacija;

c) pojedinačna akreditacija u sklopu akreditacije visokoškolske ustanove, sa ili bez     instrumenta recenzije.

(2) Visokoškolska ustanova zajedno s Odjeljenjem za obrazovanje bira između naprijed navedenih modela akreditacije studijskih programa, što se navodi u zahtjevu za akreditaciju.

(3) Akreditacija studijskih programa iz stava (1) ovog člana provodi se u skladu s tačkom III.2, III.3. i III.4. Preporuka za regulisanje postupka akreditacije visokoškolskih i studijskih programa I. i II. ciklusa studija u Bosni i Hercegovini“.

       Član 4.

U članu 9. u stavu (1) riječi: „četiri (4)“ zamjenjuju se riječima: „pet“.
Član 5.

U članu 12. iza stava (2) dodaju se novi stavovi (3) i (4) koji glase: 

„(3) Po prijemu zahtjeva iz stava (2) ovog člana Odjeljenje za obrazovanje u skladu sa svojim  nadležnostima podnosi inicijativu pokretanje inspekcijskog nadzora radi utvrđivanja usklađenosti rada sa zakonom i podzakonskim aktima. 

(4) Dokaze o usklađenosti rada u skladu sa zakonom i podzakonskim aktima, kao i dokaze o eventualno utvrđenim neusklađenostima s preduzetim i izvršenim mjerama za njihovo otklanjanje u zakonom propisanom roku, inspekcijski organ zapisnički konstatuje i dostavlja Odjeljenju za obrazovanje.“

Član 6.

Član 13. mijenja se i glasi: 

„Član 13.
(Legitimnost postupka)

(1) Kada Odjeljenje za obrazovanje utvrdi kompletnost i legitimnost zahtjeva visokoškolske ustanove, postupak akreditacije se pokreće potpisivanjem ugovora između nadležne obrazovne vlasti i visokoškolske ustanove, kojim se utvrđuju međusobna prava i obaveze, a visokoškolska ustanova je dužna izvršiti uplatu sredstava ili dostaviti drugi dokaz o raspoloživosti ili osiguranju sredstava za provođenje postupka akreditacije. 
(2) Ukoliko se utvrdi da je podneseni zahtjev nepotpun, Odjeljenje za obrazovanje donosi odgovarajući akt kojim se traži od visokoškolske ustanove da u određenom roku podneseni zahtjev dopuni. Ukoliko visokoškolska ustanova u propisanom roku ne postupi u skladu s aktom Odjeljenja za obrazovanje, a kojim se traži dopuna zahtjeva, smatra se da je odustala od prethodno podnesenog zahtjeva, o čemu Odjeljenje za obrazovanje donosi odgovarajući akt kojim se postupak obustavlja. 
(3) Ukoliko se u postupku provjere legitimnosti, na osnovu podataka nadležnog Odjeljenja ili nadležnog inspekcijskog organa, utvrdi da je u toku upravni postupak čiji ishod može uticati na legitimnost ustanove za akreditaciju, postupak se privremeno prekida dok nadležni organ ne odluči po prethodnom pitanju. 
(4) O prekidu postupka Odjeljenje za obrazovanje donosi odgovarajući akt, protiv kojeg je dopuštena žalba. 
(5) Ukoliko se prethodno pitanje ne riješi u razumnom roku, a najduže šest mjeseci, Odjeljenje za obrazovanje može zahtijevati ažuriranje dostavljene dokumentacije visokoškolske ustanove i studijskih programa.“
Član 7.

U članu 18. iza stava (4) dodaju se novi stavovi (5) i (6) koji glase:

„(5) U slučaju nepodnošenja zahtjeva za akreditaciju visokoškolske ustanove, odnosno studijskog programa u propisanom roku, šef Odjeljenja za obrazovanje donosi rješenje kojim izriče mjeru zabrane upisa studenata na visokoškolsku ustanovu, odnosno studijski program u trajanju od jedne do najduže dvije godine.

(6) U slučaju nedonošenja Plana otklanjanja nedostataka u roku od najduže tri mjeseca od prijema pisma očekivanja, šef Odjeljenja za obrazovanje donosi rješenje kojim se oduzima dozvolu za rad visokoškolskoj ustanovi, odnosno zabranjuje izvođenje studijskog programa na period od pet godina“.

Član 8.

Ovaj pravilnik stupa na snagu osmog dana od dana objavljivanja u „Službenom glasniku Brčko distrikta Bosne i Hercegovine“.

